D’Pompjeeswiesen  am  
Kanton Réiden

Den 28. Dezember 1913 guff zu Réiden am Gemengenhaus de Kantonalverband vun den fräiwëllegen Pompjeescorpsen aus dem Kanton Réiden gegrënnt.

Ee wichtegen Schrëtt am Féierläschwiesen, well op Kantonaler Basis dunn d’Méiglechkeet geschaaf war, d’Pompjeescorps'en aus dem Réidener Kanton ze regrouppéieren an sech fir Belaanger vun de Pompjeeën anzesetzen. Gewosst war, dass Corpsen Uerstreff, Bettborn, Groussbus a Réiden schon 1883 Member vun der Pompjeesfédératioun waren.

 

Ee Kantonalverband war eppes neies, d’Méiglechkeet d’Pompjeeën méi no bäieneen ze kréien war domadder geschaafen. 9 Kantonalprësidenten stongen bis haut eisem Verband fir an hunn sech mat hieren Kommeroden aus dem Kantonalkomitee ganz ënnerschiddlech fir d’Feierläschwiesen am Kanton Réiden agesaat. All mengen Virgänger gehéiert een grousse Merci fir déi geleeschten Arbecht verbonne mat dem néidegen Respekt vis-à-vis zu hierer Persoun.



Haut 96 Joer no der Grönnung vun eisem Kantonalverband, ass villes verännert. D’Pompjeescorps'en hunn den Numm: „Service d’Incendie et de Sauvetage“ kritt an Corpsen sinn säit laangem een Service Communal. Mat un der Spëtzt dem Buergermeeschter, ass de Gemengerot zoustänneg fir d’Ernennung vum Chef de Corps an fir d’Ausrüstung vun hierem Pompjeescorps. Geschwaat gët schon iwert Regiounen an Semi-Professionnelismus. Alles huet gedréint. Sämtlecht Material ass moderniséiert an ons Asätz méi komplizéiert.

 

No Fusiounen vun de Pompjeescorpsen aus der Gemeng Réiden; der Gemeng Bieckerich, der Gemeng Rammerich ( Ueschtreff an Bilschtref )an der Gemeng Ell ( Ell a Coulpech ) huet den Kanton Réiden haut nach 18 Pompjeescorpsen mat engem Effektif vun 609 Aktiven Pompjeeën. D’Jugendpompjeeën, eis Hoffnung fir Zukunft, sinn waat hir Memberzuel ugeet op 133 Aktiver zereckgefall. Vill Efforen mussen säitens den Jugendmoniteuren gemaach ginn vir die Jonk op d’Zukunft hinn gutt ze préparéieren. Ons Hoffnung läit och do ganz secher bäi onsem neien Kantonaljugendleeder a sengem Adjoint. Ech wönschen hinnen vill Erfolleg.

 

No dem Motto: „Kantonalverband Réiden, ëmmer eppes Neies“ dinn mir eis oft erfir an weisen, dass Zesummenarbecht wann dat gudd organiséiert ass och funktionnéiert.

 

Zwee Asatzween stellt de Kantonalkomitee vun eisem Kantonalverband de Pompjeeën wann néideg, zur Zäit, zur Verfügung. Een MTW an een 4x4 ( Hummer H1 ) stinn all deenen zur Verfügung, déi duerch iergend eng Art a Weis an de Misère gerode sinn oder wann d’Pompjeeën mussen bäi Katastrophen vun verschiddenster Manéier agréifen.

 

Et ass normal, dass nët all Pompjeescorps dat selwecht Material kann hunn, duerfir ass ët vu grousser Wichtegkeet, dass mir allegueren, een mat deem aaneren eng exemplarisch Aarbecht duerchféieren.

 

Ech mengen awer och, dass Iech, wärt Pompjeeën a Jugendpompjeeën aus dem Réidener Kanton ee grousse Merci gehéiert fir Ärt Engagement a Punkto Formatioun.

 

Et ass nët méi wéi freier, wou iwert de Grondléiergang eraus sech keng Gedanke méi gemaach guff an geduecht hutt, dat wär ëtt.

Pompjee ze sinn ass eng Beruffung a fir an eise Reihen matzeschaffen muss een haut eng ganz Reih Formatiounen absolvéieren. Vum FGA iwert den BT1, BT2, BT3, Sauvetage- an Préventiounsléiergang a nach vill aanerer Formatiounen, huet jiddfereen vill Méiglechkeeten sech weiderzebilden, fir och am Corps eng wichteg Roll ze iwerhuelen.

 

Als Kantonalkomitee ass ëtt un eis fir ze suergen, dass d’Aarbecht vun de Pompjeeën no baussen hin als daat duergestallt gëtt als daat waat sie ass. Ëtt ass nët selbstverständlech, dass d'Léit Dag a Nuecht prett stinn fir all deenen Hëllef unzebiedden déi se brauchen. Ëtt ass nët selbstverständlech, dass Pompjeeën esou schnell wie méiglech op der Asaatzplaz sinn, hier Aarbecht proper a schnell machen, an dann an hiert Sprëtzenhaus zereck fueren fir hiert Material dann ërem asaatzbereet ze maachen.

 

Näischt ass selbstverständlech!
 

Alles waat Pompjeeën maachen ass eng Leeschtung, an als eng Leeschtung soll die schwéier verantwortungsvoll Aarbecht och no baussen vun de Léit dementsprechend ugesinn ginn. Oft hunn ech Impressioun, wéi wann d’Léit alles vun der Politik a Fussball vu Lëtzebuerg vum noen Ausland giffe kennen, mais nët wëssen, dass d’fräiwëlleg Pompjeeën hei zu Lëtzebuerg keng Entschiedegung fir hier Aarbecht kréien.

 

De Pompjée kritt naischt, mais e muss awer den Merci an de héigen Respekt vun de Léit verdingen. Wann daat réusséiert, dann sinn mir schon wäit.

 

D’Awunner aus dem Kanton Réiden können berouhegt sinn, d’Pompjeeën stinn ëmmer prett.

